
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱԿԱԿՈՌՈՒՊՑԻՈՆ ԿՈՄԻՏԵԻ ԾԱՌԱՅՈՂԻՆ ԲՆԱԿԵԼԻ ՏԱՐԱԾՈՒԹՅԱՄԲ ԱՊԱՀՈՎԵԼՈՒ ԱՆՀՆԱՐԻՆՈՒԹՅԱՆ ԴԵՊՔՈՒՄ ԴՐԱՄԱԿԱՆ ՓՈԽՀԱՏՈՒՑՈՒՄ ՏՐԱՄԱԴՐԵԼՈՒ ԿԱՐԳԸ ԵՎ ՉԱՓԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ՖԻՆԱՆՍՆԵՐԻ ԵՎ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻ
ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ.

	1. Ֆինանսների նախարարություն
	19.07.2021

	
	N 01/8-2/11502-2021

	1. Նախագծի վերաբերյալ առաջարկություններ չունի:
2. Միաժամանակ հայտնում ենք, որ նախագծի ընդունումը կարող է հանգեցնել պետական բյուջեից լրացուցիչ միջոցների հատկացման անհրաժեշտության, որի ֆինանսական գնահատականը տալ հնարավոր չէ համապատասխան տվյալների բացակայության պատճառով:


	Ընդունվել է ի գիտություն:

	2. Արդարադատության նախարարություն
	28․07․2021

	
	N /27.4/22814-2021

	1. Նախագծի հավելվածի 1-ին կետում «չափը» բառը առաջարկում ենք փոխարինել «չափերը» բառերով՝ հաշվի առնելով «Հակակոռուպցիոն կոմիտեի մասին» օրենքի (այսուհետ նաև՝ Օրենք) 43-րդ հոդվածի 2-րդ մասի կարգավորումը: 

2. Նախագծի հավելվածի 2-րդ կետում առաջարկում ենք «մշտական ծառայողական» բառերը փոխարինել «բնակության» բառով:










































3. Նախագծի հավելվածի 3-րդ կետում առաջարկում ենք սահմանել պահանջ նաև առ այն, որ վարձակալության պայմանագրի հետ մեկտեղ Հակակոռուպցիոն կոմիտե (այսուհետ՝ Կոմիտե) ներկայացվի հարկային մարմնի կողմից տրված տեղեկանքը` վարձակալության պայմանագրի համաձայն եկամուտ ստանալու վերաբերյալ վարձատուի հայտարարության մասին: Նման տեղեկատվությամբ կհավաստվի Կոմիտեի ծառայողի կողմից կնքված վարձակալության պայմանագրի իսկությունը: Միաժամանակ, առաջարկում եմ Նախագծի հավելվածի 3-րդ կետից հանել «տվյալ համայնքում սեփականության իրավունքով պատկանող բնակելի անշարժ գույքի բացակայության մասին Կադաստրի կոմիտեի կողմից տրամադրած տեղեկատվությունը» բառերը: Սա պայմանավորված է այն հանգամանքով, որ Կոմիտեի ծառայողի՝ իր մշտական բնակության վայրից դուրս սեփականության իրավունքով պատկանող բնակելի անշարժ գույքի առկայությունը դեռևս չի կարող հիմք լինել փոխհատուցում չտրամադրելու համար: 



[bookmark: _GoBack]4. Հաշվի առնելով այն հանգամանքը, որ Կոմիտեի կառուցվածքը հաստատում է Կոմիտեի նախագահը՝ Նախագծի հավելվածի 4-րդ կետում Հակակոռուպցիոն կոմիտեի կառուցվածքային ստորաբաժանման անվանումը նշելը խնդրահարույց է: Մասնավորապես, պարզ չէ, թե արդյոք Կոմիտեի համապատասխան գործառույթներ իրականացնող ստորաբաժանումը ապագայում կստանա հենց «ֆինանսաբյուջետային և հաշվապահական հաշվառման վարչություն» անվանումը: Ուստի, Նախագծի շրջանակում հնարավոր լուծում կարող է հանդիսանալ այն, որ Կոմիտեի նախագահն ինքնուրույն որոշի Կոմիտեի որ ստորաբաժանմանն է հանձնարարում դիմումի քննությունը:

5. «Հայաստանի Հանրապետության հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում դրամական փոխհատուցում տրամադրելու կարգը և չափերը սահմանելու մասին» ՀՀ կառավարության որոշման նախագծի հավելվածի 5-րդ կետի համաձայն՝ դրամական փոխհատուցումը տրամադրվում է բնակելի տարածության վարձակալության ամբողջ ժամանակահատվածի համար, բայց ոչ ավելի քան փոխհատուցման տրամադրման դադարեցման համար սույն կարգի 9-րդ կետով սահմանված հիմքերի ի հայտ գալը:
Հավելվածի 9-րդ կետի համաձայն՝ Հակակոռուպցիոն կոմիտեի ծառայողին բնակելի տարածության վարձի փոխհատուցման տրամադրումը դադարեցվում է ծառայողի պաշտոնից ազատման կամ լիազորությունների դադարման կամ դադարեցման դեպքում:
Այս առումով անհրաժեշտ է նկատի ունենալ «Հակակոռուպցիոն կոմիտեի մասին» 24-րդ հոդվածի 1-ին մասի 4-րդ կետի դրույթները՝ համաձայն որոնց՝ Հակակոռուպցիոն կոմիտեի ծառայողը, բացառությամբ հակակոռուպցիոն կոմիտեի նախագահի և նրա տեղակալի, պաշտոնից ազատվում է՝ հաստիքների կրճատման, հակակոռուպցիոն կոմիտեի լուծարման կամ վերակազմակերպման դեպքում, եթե հակակոռուպցիոն կոմիտեում ծառայողին համապատասխան պաշտոնում նշանակելը հնարավոր չէ, և հաստիքների կրճատումը պայմանավորված է հաստիքների ընդհանուր թվի կրճատմամբ, ինչպես նաև, ՀՀ քաղաքացիական օրենսգրքի 612-րդ հոդվածի դրույթները, համաձայն որոնց՝ վարձակալության պայմանագրից ցանկացած ժամանակ հրաժարվելու վերաբերյալ կարգավորումները վերաբերելի են անորոշ ժամկետով կնքվող վարձակալության պայմանագրերին:
Այսպիսով, առաջարկվող կարգավորման ընդունման պարագայում հնարավոր է ստեղծվի իրավիճակ, երբ աշխատանքային հարաբերությունները դադարեն ծառայողի կամքից անկախ՝ «Հակակոռուպցիոն կոմիտեի մասին» 24-րդ հոդվածի 1-ին մասի 4-րդ կետով սահմանված հիմքի առաջացմամբ, և վերջինիս դեպքում աշխատողը, ՀՀ քաղաքացիական օրենսգրքի համաձայն, զրկված լինի վարձակալության պայմանագիրը վաղաժամկետ լուծելու իրավունքից: 
Ուստի, առաջարկում ենք Նախագծի Հավելվածի 5-րդ կետի դրույթները վերանայել հիշյալ կարգավորումների համատեքստում:

6. Նախագծի հավելվածի 6-րդ կետը շարադրված է հետևյալ խմբագրությամբ՝ «Հակակոռուպցիոն կոմիտեի ծառայողին բնակելի տարածության յուրաքանչյուր ամսվա վարձի փոխհատուցումը տրամադրվում է մինչև հաջորդ ամսվա 15-ը, եթե ծառայողի կողմից դիմումը և անհրաժեշտ փաստաթղթերը ներկայացվել են ոչ ուշ, քան հաջորդ ամսվա առաջին աշխատանքային օրը:»: Հավելվածի 6-րդ կետի խմբագրությունը խնդրահարույց է, քանի որ նման կարգավորման պարագայում Կոմիտեի ծառայողի վրա պարտականություն է դրվում յուրաքանչյուր ամիս ներկայացնել դիմում և դրան կից փաստաթղթերը: Սակայն Օրենքի կարգավորումներից պարզ է դառնում, որ, օրինակ՝ Կոմիտեի ծառայողը կարող է գործուղվել մինչև 1 տարի ժամկետով, բացի այդ ժամկետը կարող է երկարացվել: Ուստի, սույն պայմաններում Կոմիտեի ծառայողից ամենամսյա կտրվածքով նման փաստաթղթեր պահանջելը անհարկի կծանրաբեռնի վերջինիս գործունեությունը:

7. Միաժամանակ, նախագիծն անհրաժեշտ է համաձայնեցնել Ազգային անվտանգության ծառայության, Քննչական կոմիտեի, Հատուկ քննչական ծառայության և ՀՀ դատախազության հետ:
	1․ Ընդունվել է։ Կատարվել է համապատասխան փոփոխություն։




2․ Չի ընդունվել։
«Հակակոռուպցիոն կոմիտեի մասին» օրենքի 43-րդ հոդվածի 1-ին և 2-րդ մասերի համաձայն՝ անհրաժեշտության դեպքում, պայմանավորված հակակոռուպցիոն կոմիտեի ծառայողին այլ վայր ծառայության նշանակմամբ կամ ծառայության գործուղմամբ, հակակոռուպցիոն կոմիտեի ծառայողն ապահովվում է բնակելի տարածությամբ: Հակակոռուպցիոն կոմիտեի ծառայողին բնակելի տարածությամբ ապահովելու անհնարինության դեպքում տրվում է դրամական փոխհատուցում` Կառավարության սահմանած կարգով և չափերով: 
Պարզ է, որ օրենսդիրը հակակոռուպցիոն կոմիտեի ծառայողին դրամական փոխհատուցման տրամադրումը նախատեսել է իր մշտական ծառայության վայրից այլ վայր ծառայության նշանակման կամ գործուղման դեպքերում, քանի որ աշխատանքի ընդունվելիս ծառայողն արդեն իսկ համաձայնություն է տվել տվյալ վայրում աշխատելու (ծառայելու) համար՝ անկախ իր բնակության վայրից դրա հեռավորության։
  Նույնաբովանդակ կարգավորում առկա է նաև  Կառավարության 2005 թվականի դեկտեմբերի 19-ի N 2335-Ն որոշմամբ, որը սահմանված է գործուղման մեկնած աշխատողների գործուղման ծախսերի հատուցման վճարման հետ կապված իրավահարաբերությունները։ Մասնավորապես հիշյալ որոշման N 1 հավելվածի 2-րդ կետի համաձայն  գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է:
      Հաշվի առնելով այն, որ վերոնշյալ որոշմամբ և Նախագծով կարգավորվում են համանման իրավահարաբերություններ՝ նշվածի շուրջ միասնական քաղաքականություն ապահովելու նպատակով Նախագծով առաջարկվում է հակակոռուպցիոն կոմիտեի ծառայողին դրամական փոխհատուցում տրամադրել իր մշտական ծառայողական վայրից դուրս ծառայության նշանակման կամ գործուղման դեպքերում։
      Առաջիկայում նույնաբովանդակ փոփոխություններ կառաջարկվեն  նաև ոստիկանության ծառայողների, քննչական կոմիտեի ծառայողների և դատախազների՝ այլ վայր ծառայության նշանակման կամ գործուղման հետ կապված իրավահարաբերությունները կարգավորող իրավական ակտերում։ 

3․ Ընդունվել է մասամբ։
 Նախագծի 3-րդ կետը «պատճենը» բառից հետո լրացվել է «, հարկային մարմնի կողմից տրված տեղեկանքը` վարձակալության պայմանագրի համաձայն եկամուտ ստանալու վերաբերյալ վարձատուի հայտարարության մասին» բառերով։
     Միաժամանակ հակակոռուպցիոն կոմիտեի ծառայողին այլ վայրում ծառայության նշանակման կամ գործուղմամբ դեպքում դրամական փոխհատուցումը նախատեսվում է վճարել այն դեպքերում, եթե հակակոռուպցիոն կոմիտեի ծառայողը տվյալ համայնքում սեփականության իրավունքով իրեն պատկանող բնակելի անշարժ գույք չունի: Հիշյալ դրույթի սահմանումը պայմանավորված է այն հանգամանքով, որ հակակոռուպցիոն կոմիտեի ծառայողին դրամական փոխհատուցումը տրվի միայն այն դեպքերում, եթե այլ վայրում ծառայության նշանակումը կամ գործուղումը վերջինիս համար լրացուցիչ ֆինանսական բեռ է առաջացնելու՝ բնակելի տարածություն ձեռք բերելու՝ վարձակալելու նպատակով։

4․ Ընդունվել է մասամբ, Նախագծի հավելվածի 4-րդ կետում «ֆինանսաբյուջետային և հաշվապահական հաշվառման վարչություն» բառերը փոխարինվել են « ֆինանսական (ֆինանսաբյուջետային) և (կամ) հաշվապահական հաշվառման վարման գործառույթներ իրականացնող ստորաբաժանում» բառերով։







5․Ընդունվել է մասամբ։
Նախագծի 9-րդ կետի համաձայն հակակոռուպցիոն կոմիտեի ծառայողին բնակելի տարածության վարձի փոխհատուցման տրամադրումը դադարեցվում է՝
1) ծառայողի կողմից դիմում ներկայացվելու դեպքում.
2) ծառայողի պաշտոնից ազատման կամ լիազորությունների դադարման կամ դադարեցման դեպքում.
3) փոխհատուցման հիմքերի վերացման դեպքում:
Փոխհատուցման հիմքերի դադարեցման վերը ներկայացված 3 դեպքն էլ կարող են որոշակի ժամկետ չենթադրել, մասնավորապես առաջին դեպքը, որը վերաբերում է աշխատանքի ազատ ընտրության Սահմանադրական իրավունքին։ Հետևաբար, ենթադրվում է, որ բոլոր դեպքերում վարձակալության պայմանագիրը նպատակահարմար է կնքել անորոշ ժամկետով, որի լուծման համար Քաղաքացիական օրենսգրքով նախատեսված է պայմանագիրը դադարեցնելու համար՝ պայմանագրով տեղեկացման ժամկետի սահմանում։ Միաժամանակ Նախագծի 5-րդ կետը լրացվել է հետևյալ բառերով «հաշվի առնելով պայմանագիր դադարեցման համար վարձատուին տեղեկացնելու սույն կարգի 10-րդ կետում սահմանված ժամկետը», միաժամանակ նախագիծը լրացվել է հետևյալ բովանդակությամբ 10-րդ կետով․
«10․ Սույն կարգի 9-րդ կետով սահմանված հիմքերը ի հայտ գալու դեպքերում հակակոռուպցիոն կոմիտեի ծառայողը պարտավոր է վարձատուին տեղեկացնել անորոշ ժամկետով կնքված վարձակալության պայմանագրի դադարեցման մասին։ Այս դեպքում վարձակալության պայմանագիրը դադարեցվում է այդ մասին վարձատուին տեղեկացնելու օրվան հաջորդող տասներորդ օրը, եթե սույն կարգի 9-րդ կետում սահմանված հիմքերով հակակոռուպցիոն կոմիտեի ծառայողի  պաշտոնից ազատման կամ լիազորությունների դադարման կամ դադարեցման ավելի ուշ ժամկետ նախատեսված չէ։»։















6․ Չի ընդունվել։
Նախագծի 6-րդ կետի համաձայն՝ հակակոռուպցիոն կոմիտեի ծառայողին բնակելի տարածության յուրաքանչյուր ամսվա վարձի փոխհատուցումը տրամադրվում է մինչև հաջորդ ամսվա 15-ը, եթե ծառայողի կողմից դիմումը և անհրաժեշտ փաստաթղթերը ներկայացվել են ոչ ուշ, քան հաջորդ ամսվա առաջին աշխատանքային օրը: Հիշյալ դրույթով սահմանված պահանջը չի ենթադրում ամենամսյա թղթավարության վարում, քանի որ վարձի փոխհատուցման իրավունքի ձեռքբերման նպատակով աշխատողից պահանջվում է ներկայացնել դիմումը և անհրաժեշտ  փաստաթղթերը միայն առաջին անգամ՝ ոչ ուշ, քան հաջորդ ամսվա առաջին աշխատանքային օրը։





7․ Չի ընդունվել։
Եզրակացության մեջ հիմնավորված չէ նշված մարմիններին Նախագիծը համաձայնեցման ուղարկելու անհրաժեշտությունը:

